
Mövzunun adı: Azərbaycan Respublikasının əhalisində irsi xəstəliklərin yayılma tezliyinin öyrənilməsi.

Mövzunun aktuallığı və məqsədi: İrsi xəstəliklər müasir biologiyanın və səhiyyənin aktual problemidir. Bu

cəhətdən Azərbaycan Respublikasının əhalisində irsi xəstəliklərin yayılma tezliyinin öyrənilmişdir ki, bu da müalicə

taktikasını təyin etməyə, xəstənin və onun qohumlarının həyat və sağlamlığını proqnozlaşdırmağa imkan verir.

Elmi tədqiqat işi 1. Bakı şəhərində qadınlar arasında servikal HPV DNT- nin yayılma tezliyinin araşdırılması.

Mərhələ 2. Azərbaycan əhalisindəki müxtəlif HPV tipləri ilə qadınların yaşı arasındakı əlaqənin təyin olunması

Elmi tədqiqat işi üzrə çalışan əməkdaşlar: b.e.d., prof. Əliyeva Kamilə Əli Ağa qızı, müəl. Hacıyeva Könül

Adıgözəl qızı.

Aktuallığı: Uşaqlıq boynu xərçəngi olan xəstələrdə yüksək kanserogen riskə malik olan HPV-nin müxtəlif

növlərinin yayılması tezliyinin və xərçəngə qədər patologiyanın öyrənilməsi bir çox ölkələrdə aparılır. Lakin

Azərbaycanda bu istiqamətdə təşkil edilmiş sistemli genetik tədqiqatlar bu günə kimi həyata keçirilməmişdir.



Məqsədi: Azərbaycan populyasiyasındakı qadınların yaşı ilə müxtəlif HPV növlərinin

tezliyi arasındakı qarşılıqlı əlaqənin təyin olunması.

Alınmış nəticələr: Bu tədqiqatın obyekti Azərbaycan əhalisinin 18-60 yaşlı 206 qadını

olub. Qadınlardan servikal yaxmalar götürülüb, DNT izolyasiya olunub və bu yaxmaların

HPV DNT analizi real time rejimində polimeraza zəncirvari reaksiya ilə aparılıb.

Tədqiqat nəticəsində 18 (8,7%) qadında müsbət HPV DNT aşkar edilib. Qalan 188

qadında yüksək onkogen risk aşkar olunmayıb. HPV DNT+ qrupuna daxil olan qadınlar

ayrıca HPV genotiplənməsindən keçirilmişdir. Bunlardan HPV 50, HPV 16, HPV 18

genotipləri hər bir genotip üçün 4 xəstədə ayrıca müəyyən edilmişdir. 2 xəstədə HPV6

genotipi qeyd edilmişdir. Qalan 4 xəstədə birlikdə bir neçə HPV genotipi qeyd edilmişdir:

2 xəstədə HPV genotipləri 16, 45, 50, 6, daha 2 xəstədə isə HPV genotipləri 30, 50, 6.

Qeyd etmək lazımdır ki, onkogen riski yüksək olan xəstələrin yaşı 33-57 yaş arasında

dəyişmişdir. Qadınların 50%-i 33-37 yaş (9 xəstə), 6 xəstə 18-37 yaş (33,3%) və 3

qadın 38-57 yaş (16,7%) olmuşdur. Bizim tədqiqat bir daha onu təsdiq edir ki, HPV-nin

yaratdığı onkogen xəstəliklərin ən yüksək riskinin olması xəstələrin daha gənc yaşlarına

düşür.

